
Број: 02 - __________
_______ 2016 година П Р Е Д Л О Г
С к о п ј е

ЗАПИСНИК
од CXC -та седница на Управниот одбор на

Фондот за здравствено осигурување на Македонија,
одржана на 25 декември 2015 година со почеток во 16.00 часот во просториите на Фондот за

здравствено осигурување на Македонија

Присутни членови на Управниот одбор:

 Ангел Митевски, претставник од Министерството за здравство - претседател;
 Д-р Љубиша Каранфиловски,  претставник од Сојузот на синдикатите на Македонија -

член;
 Проф. Д-р Елизабета Србиновска Костовска, претставник на Стопанската комора на

Македонија - член;
 Прим. М-р Д-р Илија Глигоров, претставник на Сојузот на здруженијата на пензионерите

на Македонија - член;
 Д-р Јосиф Трајковски, претставник на Лекарската, Фармацевтската и Стоматолошката

комора на Македонија - член.

Отсутни членови на Управниот одбор:

 Елена Трпковска, претставник од Министерството за финансии -заменик на
претседателот.

Присутни од ФЗОМ:

 Д-р Сашо Стефаноски, директор на ФЗОМ;
 Орхан Рамадани, директор на ФЗОМ;
 Јасмина Смилевска, шеф на одделот за болничка здравствена заштита (делумно
присутна);
 Христо Трповски, раководител на одделението за регрес и судски постапки, во својство на
записничар.

Седницата ја водеше претседателот на Управниот одбор Ангел Митевски. На почетокот
утврди дека на седницата се присутни пет членови на Управниот одбор, со што се исполнети
условите за полноважно работење и одлучување. Потоа го прочита претходно доставениот

П Р Е Д Л О Г - Д Н Е В Е Н  Р Е Д

1. Предлог за донесување на Одлука за утврдување на формата и содржината на
договорите и анексите на договорите што Фондот за здравствено осигурување на
Македонија ги склучува со здравствените установи заради купување на здравствени услуги
во интерес на осигурените лица (пречистени текстови на договорите за општа медицина,
општа стоматологија и аптеки за 2016 година и анекс за аптеки за 2016 година);

2. Предлог за донесување на Правилник за начинот, постапката и поблиските критериуми за
утврдување на привремена спреченост за работа;

3. Предлог за донесување на Одлука за утврдување на вредноста на поенот во примарната
здравствена заштита;

4. Предлог за донесување на Одлука за утврдување на вредноста на поенот во примарната
стоматолошка здравствена заштита;

5. Разно.

Предлог дневниот ред беше едногласно прифатен, со што за работата на CXC -та седница се
усвои следниот

Д Н Е В Е Н  Р Е Д

1. Предлог за донесување на Одлука за утврдување на формата и содржината на
договорите и анексите на договорите што Фондот за здравствено осигурување на
Македонија ги склучува со здравствените установи заради купување на здравствени услуги
во интерес на осигурените лица (пречистени текстови на договорите за општа медицина,
општа стоматологија и аптеки за 2016 година и анекс за аптеки за 2016 година);

2. Предлог за донесување на Правилник за начинот, постапката и поблиските критериуми за
утврдување на привремена спреченост за работа;

3. Предлог за донесување на Одлука за утврдување на вредноста на поенот во примарната
здравствена заштита;

4. Предлог за донесување на Одлука за утврдување на вредноста на поенот во примарната
стоматолошка здравствена заштита;

5. Разно.

Потоа се пристапи кон разгледување на точките на дневниот ред.

ТОЧКА 1 - Предлог за донесување на Одлука за утврдување на формата и содржината на
договорите и анексите на договорите што Фондот за здравствено осигурување на Македонија ги
склучува со здравствените установи заради купување на здравствени услуги во интерес на
осигурените лица (пречистени текстови на договорите за општа медицина, општа
стоматологија и аптеки за 2016 година и анекс за аптеки за 2016 година)

Објаснување за првата точка на дневниот ред даде директорот Стефаноски. Наведе дека покрај
анексите на договорите за општа медицина и општа стоматологија кои беа утврдени на 188-та
седница, се предлага утврдување и на анексот на договорот со аптеките кај кој исто како за
претходните два акцент се става на ублажување на казнената политика со намалување на
договорните казни и воведување на опомена. Истовремено се подготевени и пречистени текстови
на сите три договори.

По објаснувањето, Управниот одбор едногласно ја донесе предложената

Одлука
за утврдување на формата и содржината на договорите и анексите на договорите што

Фондот за здравствено осигурување на Македонија ги склучува со здравствените установи
заради купување на здравствени услуги во интерес на осигурените лица

ТОЧКА 2 - Предлог за донесување на Правилник за начинот, постапката и поблиските
критериуми за утврдување на привремена спреченост за работа

По воведот на директорот Стефаноски, објаснување на предлогот даде Јасмина Смилевска.
Наведе дека со новиот правилник подетално и попрецизно е уредена работата на лекарските
комисии, видовите,  причините и лицата на кои може да им се одобри отсуството од работа
како и други аспекти на отсуствата од работа за кои беше забележано дека во праксата
предизвикуваат дилеми.

По објаснувањето и кусата дискусија по него, Управниот одбор едногласно го донесе
предложениот

Правилник
за начинот, постапката и поблиските критериуми за утврдување на привремена спреченост

за работа

ТОЧКА 3 - Предлог за донесување на Одлука за утврдување на вредноста на поенот во
примарната здравствена заштита

Објаснување на предлогот и предлогот од точката 4 даде директорот Стефаноски. Наведе дека
со одлуките предложени под точките 3 и 4 на дневниот ред се предвидува зголемување на
висината на капитациониот бод за матичните лекари, односно за лекарите стоматолози и
општите лекари. Во моментов, капитацијата на матичните стоматолози изнесува 35 денари за
капитационен бод, односно по приврзан осигуреник. Од друга страна, капитациониот бод на
општите матични лекари изнесува 50 денари за капитационен бод. Предвидено е зголемувањето
да се изврши во 2016 година и тоа етапно. Од почетокот на годината зголемување ќе се изврши
кај матичните стоматолози, а додека од втората половина на годината ќе стапи на сила
зголемувањето и на општите лекари. Зголемувањето и за двете групи на матични лекари е од 5
денари по бод, односно за матичните стоматолози се зголемува од 35 на 40 денари, а додека за
општите лекари од 50 на 55 лекари. Со овие одлуки ќе бидат засегнати околу 2673 матични
лекари, односно 1.146 матични стоматолози и 1.527 општи лекари.

По објаснувањето, Управниот одбор без дискусија едногласно ја донесе предложената

Одлука
за утврдување на вредноста на поенот во примарната здравствена заштита

ТОЧКА 4 - Предлог за донесување на Одлука за утврдување на вредноста на поенот во
примарната стоматолошка здравствена заштита

По објаснувањето во врска со точката 3 кое се однесуваше и на точката 4, Управниот одбор
едногласно донесе и

Одлука
за утврдување на вредноста на поенот во примарната стоматолошка здравствена заштита

Бидејќи не беа дадени предлози за разгледување во рамките на точката 5 - разно, по
донесувањето на одлуката под точката 4, дневниот ред беше исцрпен и Управниот одбор во
16.45 часот заврши со работата на CXC -та седница.

Записничар, Управен одбор
Христо Трповски Претседател,

Елена Трпковска

Согласен, директор:
Д-р Сашо Стефаноски
Орхан Рамадани Orhan Ramadani


